
Fitim RIFATI

SHQIPTARET NE LEVIZJEN XHONTURKE
(gjysma e dyté e korrikut-gusht 1908)*

Fillimi i aktiviteteve té armatosura né vilajetin e Kosovés, té
Manastirit e té Selanikut ndodhi pér arsye té ndérthurjes dhe acarimit té
kontradiktave té brendshme politike, ekonomike, kombétare dhe nga
rreziku i pretendimeve té jashtme. Pikérisht, né Kuvendin e Ferizajt u
gérshetuan té gjitha kéto elemente dhe u kérkua té ndérmerreshin hapa
konkret gqé conin né pérmirésimin e kushteve té brendshme dhe forcimin
e pozités sé Perandorisé Osmane krahas mbretérive ballkanike dhe
Fugive t¢ Médha. Né kohén kur Kuvendi i Ferizajt po zhvillonte
punimet e tij, kur té dérguarit xhonturg po pérpigeshin gé rrjedhat e tij
t’1 kthenin né suaza t€ realizimit t€ objektivave t€ tyre dhe kur Nijazi
Beu po avanconte me njésitin e tij, lékundjet né kuadér t& Armatés IlI
po merrnin njé karakter zhvillimi sagé kjo situaté e tensionuar e detyroi
sulltan Abdyl Hamitin Il té vepronte pér té shuar kéto trazira. Késhtu,
marshall Shemsi Pasha, komandant né divizionin e Mitrovicés té
Vilajetit t¢ Kosovés, me urdhér té sulltanit shkoi né Manastir pér té
shuar lévizjen e Nijazi Beut dhe njésitit té tij. Dy batalione g& mori me
vete, té pérbéra nga ushtaré shqiptaré té garnizoneve té Mitrovicés,
Shkupit dhe Gjevgjelisé, nuk pranonin té marshonin pér né Resnjé dhe
té pérballeshin me kété situaté." Mirépo, veprimtaria e Komitetit
“Bashkim e Pérparim” kishte depértuar edhe né mesin e oficeréve dhe té

* Vazhdim i punimit nga numri i méparshém (39) me titull “Shqiptarét né Lévizjen
Xhonturke (1907 - gjysma e korrikut 1908)”, Kosova 39, Instituti i Historisé -
Prishtiné, 2014.

! Gazmend Shpuza, Né vazhdén e gjurméve pér epokén e Rilindjes Kombétare
(Pérmbledhje shénimesh historike dhe historiografike), Tirané: “Toena”, 1997, f. 148.

ushtrisé né Armatén I11. Kundér Shemsi Pashés u organizua njé atentat.
Derisa po pérgatitej pér té udhéhequr ekspeditén ndéshkimore sé bashku
me dy oficeré té tjeré, até e gélloi pér vdekje Atif Beu,? para ndértesés
sé postés dhe telegrafit. Me kété rast u plagosén edhe disa kalimtaré té
tjeré.® Njé raport diplomatik anglez e pérshkruan né kété ményré aktin e
vrasjes sé tij: “Shemsi Pasha komandant i divizionit 18 né Mitrovicé, me
tren special, nga Mitrovica arriti né Manastir né mbrémje té 6 korrikut.
Me vete kishte dy batalione ushtarésh nga shqiptarét dhe % e
regjimentit 69 té Prizrenit. Ishte i stérlodhur nga udhétimi gjithéditor.
Né méngjes té 7 korrikut disa heré i telegrafoi pallatit té sulltanit. Té
njéjtén dité, rreth orés 3 pasdite, shkoi pérséri né posté pér t'i raportuar
sulltanit mbi situatén né vend. Mu né momentin kur ishte duke hipur né
karrocé té vete, me té cilén do té udhétonte pér né Resnjé, tre plumba
pistoleje e shtruan pér dhe”*

Vrasja e Shemsi Pashés u konsiderua si njé akt gé privoi nga jeta
armikun mé té madh té shqiptaréve, i cili kishte pérdorur masa té
dhunshme né Vilajetin e Kosovés, ndérkaqg kjo ngjarje né Ferizaj ndikoi
fugishém né bindjen e té tubuarve shqiptaré se rruga e realizimit té
kérkesave dhe e suksesit do té ishte mé e afért. Mirépo, vrasja e Shemsi
Pashés u cilésua si nj& humbje pér minoritetin serb né Vilajetin e
Kosovés, pér Mbretériné e Serbisé dhe njékohésisht si njé humbje edhe
pér interesat strategjike té Austro-Hungaris€, ndérsa Komiteti “Bashkim
e Pérparim”, duke shfrytézuar jehonén e kétij akti, 1 béri thirrje
shqiptaréve t’i bashkoheshin Revolucionit.” N& njé kushtrim gé Turgit e
Rinj léshuan “Nga qendra e Shqipéris€” drejtuar popullit shqiptar,
thuhej: “O shqiptaré trima, bashkatdhetaré t& mi, gé jeni té rrethuar
nga té gjitha anét, nga jashté e nga brenda, me shtete armigésore, njé
lajm i gézueshém - zgjedha po thyhet, po thyhet zgjedha e pushtetit
despotik, i cili si helm tokésor po i helmon shqgiptarét tané, jetén toné

2 Ai i pérkiste Armatés sé 11l t& Magedonisé. Ibrahim Temo e quajti hero té
revolucionit. Shih: Kristaq Prifti, Doktor Ibrahim Temo Temo — Jeta dhe vepra 1865-
1945, Prishtiné: “Enti i Teksteve dhe i Mjeteve Mésimore i Kosovés”, 1996, f. 223.

% Arkivi i Institutit t& Historisé - Tirané (né tekstin e métejmé: AIHT), fondi: Arkivi i
Vjenés, Vj-18-8-896, Raport i konsullit austro-hungarez nga Manastiri dérguar MPJ né
Vjeng, 8 korrik 1908; Vj-18-11-1126, Raport i konsullit austro-hungarez nga Prizreni
dérguar MPJ né Vjené, 11 korrik 1908.

* Skénder Rizaj, “Roli i shgiptaréve né Revolucionin Xhonturk t& vitit 1908”, Kosova,
nr. 3, Prishting: “Instituti i Historisé — Prishtiné”, 1974, f. 169.

5 AIHT, Vj, 18-11-1139, Telegram konsullit austro-hungarez nga Mitrovica dérguar
MPJ né Vijené, 9 korrik 1908; Ramiz Abdyli, Lévizja Kombétare Shqiptare 1908-1910,
Libri 1, Prishtiné: “Instituti i Historisé — Prishtiné”, 2004, R. Abdyli, f. 27.

dhe vendin toné. Myslimané dhe té krishteré tani filloni té bashkoheni
né Anadoll dhe né Rumeli. Né emér té popullit toné po kérkojmé
parlament. Né ményré gé té marré fund regjimi i sotém tiranik, i cili po i
djeg shtépité tona, po i shuan vatrat tona dhe po i detyron fémijét tané
té gajné me lot té pérgjakur, po kérkojmé kushtetuts.®

Vrasja e Shemsi Pashés tashmé dha njé pasqyré té qarté se
sabotimi dhe mosrespektimi i urdhrave nga ana e ushtrisé ishte béré
praktiké mjaft e pérhapur né mesin e saj, sagé njésitet e Armatés Il dhe
Il nisén té mos zbatonin direktivat e Portés sé Larté pér té luftuar
kundér njésitit té Nijazi Beut e kryengritésve té tjeré, gjé e cila u provua
edhe atéheré kur dy batalione ushtarake né Manastir refuzuan urdhrin.’
Dezertimet e ushtaréve pér t& mos kryer shérbimin né ushtri, tashmé
ishin béré mjaft t€ dendura. Nga 26 batalione gé zbarkuan né Selanik,
vetém 6 nga to arritén né Manastir, madje edhe kéto nuk pranuan té
luftojné kundér njésitit t€ Nijazi Beut, duke filluar késhtu t’i
bashkoheshin cetave shqiptare.® Né kétd ményré Manastiri u bé ndér
gendrat kryesore ku oficerét dhe népunésit civilé té ushtrisé po
afroheshin me L&vizjen Xhonturke, ku numri i ushtaréve dhe oficeréve
né fillim té korrikut kishte arritur shifrén rreth 30 000, gé sipas Hysen
Hilmi Pashés, inspektor i pérgjithshém i Rumelisé né Selanik, vetém ai
kishte ngelur pa iu bashkuar kryengritésve.® Propaganda e lévizjes sé
armatosur u zgjerua vecganérisht tek shqiptarét dhe oficerét shqiptaré té
cilét pérkrahin operacionet e bashkatdhetaréve té tyre.'® Raste té tilla u
paraqitén edhe né pjesé té tjera té Shqipérisé, si¢ ishte ai i popullsisé sé
Krujés, e cila ishte e pakénaqur me administrimin e kajmekamit
(nénprefektit) gé né shenjé revolte kuvendi lokal pér tre muaj té téré nuk
kishte arritur t¢ mblidhej. Popullsia shprehu zemérimin e saj né até
formé sa gélloi me armé banesén e kajmekamit dhe dy népunésve té
tjeré, té cilét nuk kishin pranuar té largoheshin nga Kruja. Pas Kétij
sulmi, kajmekami shkoi né Lezhé&, ndérsa njéri nga népunésit iku né
Tirané dhe tjetri né Durrés. Pér té hetuar kété rast, prefekti i Durrésit

®S. Rizaj, “Roli...”, f. 167.

"R. Abdyli, Lévizja..., f. 27.

8 AIHT, Vj-18-8-896, Raport i konsullit austro-hungarez nga Mitrovica dérguar MPJ
né Vijené, 8 korrik 1908; Vj-18-4-478, Telegram i konsullit austro-hungarez nga
Shkupi dérguar MPJ né Vjené, 9 korrik 1908.

°R. Abdyli, Lévizja..., f. 28.

19 peter Bartl, Myslimanét shqiptaré né lévizjen pér pavarési kombétare (1878-1912),
pérktheu: Nestor Nepravishta, Tirané: “Dituria”, 2006, f. 190.

kishte marré urdhér té shkonte né Krujé, por ai kishte refuzuar até me
arsyetimin se ishte i sémuré.™

Né kushte té véshtira financiare, autoritetet osmane nuk kishin
me se t’i paguanin ushtarét qé shérbenin né ushtri, megjithése morén té
holla nga borxhi shtetéror. Té ndodhur né njé gjendje té réndé politike
dhe financiare, divizione rezervistésh iu bashkuan Lévizjes Xhonturke,
duke brohoritur pér liriné (hyrietin).'? Ndikimi i Komitetit “Bashkim e
Pérparim” u reflektua edhe né kuadrin e xhandarmérisé, ku pjesétaré t&
saj filluan té dezertonin dhe arratiseshin sé bashku me pajisjet luftarake
dhe i bashkoheshin forcave kryengritése revolucionare, ku kjo dukuri
vecmas theksohet né vilajetet e Manastirit dhe té Janinés. Né kété
drejtim nuk mungoi edhe inkuadrimi né kuadér té késaj lévizje edhe nga
ana e cetave té Pollogut té pérbéra nga 300 luftétaré dhe té udhéhequra
nga Veli Beu i Gostivarit. Ato e kishin nén kontroll krahinén né fjalé.
Pérshpejtimi i suksesit nga ana e kryengritésve tashmé shkaktonte
shqetésim té madh né garget geveritare, ku pozita e Perandorisé Osmane
né Rumeli keqgésohej si pasojé e veprimit t€ Lévizjeve Kombétare,
mosrespektimit té urdhrave nga ana e oficeréve osmané dhe ndikimit té
Lévizjes Xhonturke.”> Metoda mé e pérhapur nga ana e Komitetit
“Bashkim e Pérparim” ishte ajo e organizimit t€ atentateve ndaj
personaliteteve osmane gé ishin shquar pér besnikéri té ploté ndaj vijés
politike té sulltan Abdyl Hamitit 1l. Fatin e Shemsi Pashés e kishin
pérjetuar edhe disa personalitete té spikatura prosulltaniste né Dibér,
Selanik e Serez.™ Né kété kontekst, theksojmé vrasjen nga njé shqiptar
té gjeneral-kolonel Sadik Pashés né momentin kur po kthehej nga
Selaniku pér né Stamboll me anijen “Sidon”, vrasjen e njé myftiu
(agjent i sulltanit) duke hipur né tren nga Selaniku pér né Stamboll, akt
gé u krye po ashtu nga njé shqiptar.> Nuk mungoi as vrasja e njé oficeri
né Manastir, atentati kundér kolonel Naim Beut né Selanik, vrasja e
prefektit t& Dibrés, Hysen Beu, dhe komandantit té artilerisé né Serez.'®
Mé 16 korrik té vitit 1908 kryengritésit shqiptaré nga sanxhaget e
Prizrenit, Prishtinés dhe té Pejés, sé bashku me krerét e tyre organizuan
njé tubim né Doganaj afér Ferizajt. Me kété rast ishte lidhur besa gé deri

1 G. Shpuza, Né vazhdén..., f. 155.

12§, Rizaj, “Roli...”, f. 188.

B3R, Abdyli, Lévizja..., f. 28.

¥ AIHT, Vj-9-17, Raport i konsullit austro-hungarez nga Manastiri dérguar MPJ né
Vjeng, 22 korrik 1908.

159 Rizaj, “Roli...”, f. 169.

16 R. Abdyli, Lévizja..., f. 29.

né shémitér té atij viti té ndaloheshin hasmeérité, véllavrasjet si dhe
veprime té tjera té¢ dhunshme.’” Té dhénat provojné se Turgit e Rinj i
béné pér vete shqiptarét vetém atéheré kur u zotuan se do té realizonin
kérkesat e tyre.

Ata premtuan se do té nderonin privilegjet e vjetra lidhur me
taksat, i1 siguruan shqiptarét se do t’i lejonin t€ mbanin armét e tyre dhe
se do té kishin t& drejté t& hapnin shkolla né gjuhén shgipe.'® Sipas té
dhénave, deri mé 18 korrik Kuvendi i Ferizajt nuk arriti té krijonte
masén e nevojshme pér aprovimin e programit t&€ Komitetit “Bashkim e
Pérparim”, pér shkak t€ pengesave qé dilnin nga tabori prosulltanist né
krye me Mehmet pashé Dérrallén. Né anén tjetér, né kuadér té ecurisé sé
punimeve né Kuvend u inkuadruan edhe pérfagésues té komunitetit
shqiptaré katoliké, gjé e cila ndikoi né pérmirésimin e kompaktésisé
kombétare, pasi qé kohét e fundit ishin ftohur raportet ndérfetare si
pasojé e disa incidenteve té shfaqura ndérmjet dy besimeve.'® Besa qé
ishte lidhur mes shqiptaréve né kété rast, kishte té bénte me ndalimin e
hakmarrjeve pér gjashté muajt e ardhshém, duke fugizuar késhtu
géllimin pér interesat e tyre t& pérbashkéta.”> Q& nga kjo periudhé,
Kuvendi i Ferizajt u shndérrua né njé shprehje té programit xhonturk,
por akoma né mungesé té shumicés sé delegatéve pér ta miratuar até.*
Me rastin e diskutimit té céshtjes pér rivendosjen e kushtetutés kishte
pasur kundérthénie né mes pjesétaréve té Kuvendit té Ferizajt.
Shgiptarét e Shkupit, Tetovés, Gjilanit, Preshevés e té Kumanovés ishin
deklaruar pér hapjen e njé regjimi kushtetues dhe parlamentar, ndérsa
delegatét e Vushtrrisé, Mitrovicés dhe Pejés ishin kundér rishpalljes sé
kushtetutés, ndérsa delegatét e Prishtinés, Gjakovés dhe Pazarit té Ri
ishin té lékundshém. Qytetet e papérfagésuara si Sjenica, Plevlie,
Biellopolje, Berana dhe Térgovishta do té pyeteshin telegrafisht pér
géndrimin e tyre. Si vendimtar pér aprovimin e géndrimit pér rishpalljen

7 po aty, f. 25.

18 Stavro Skendi, Zgjimi kombétar shqiptar 1878 — 1912, pérkthyer nga: Skénder
Luarasi dhe Nestor Nepravishta, Tirané: “Phoeniks”, 2000, f. 312-313;

198, Rizaj, “Roli...”, f. 174; Ismet Dérmaku, “Kuvendi i Ferizajt (1908) dhe
Revolucioni i Xhonturgve”, Buletin i Muzeut té Kosovés XV-XVI (1987-1988) —
SEPARAT - Prishting, 1988, f. 98; Qamil Gexha, Shtypi i Malit t& Zi mbi Lévizjen
Kombétare Shqiptare 1873 - 1912, Gjakové, 2003, f. 148.

20 Shaban Hashani, “Isa Boletini dhe rezistenca shqiptare kundér pushtuesve turq né
Ferizaj dhe rrethiné mé 1908-1910”, Instituti i Historisé — Prishtiné, Isa Boletini dhe
koha e tij, Prishting, 1998, f. 66.

L R, Abdyli, Lévizja..., . 26.

e kushtetutés konsideroheshin pérfagésuesit e Prishtinés.?? Eshté me
réndési té theksohet se gjaté kétyre ditéve né Preshevé, Kumanové dhe
Gjilan ishin tubuar rreth 20 000 kryengrités shqiptarg, té cilét ishin té
gatshém pér té pushtuar Shkupin, vetém se po prisnin sinjalin nga
Kuvendi i Ferizajt.”®

Njésiti i Nijazi Beut kishte shpeshtuar ndérmarrjet e sulmeve
ndaj autoriteteve osmane. Ai mori urdhér nga Komiteti “Bashkim e
Pérparim” i Ohrit g€ t€ rrémbente marshallin Osman Pasha, tashmé
zévendésues i Shemsi Pashés. Numri i pjesétaréve vullnetaré té kétij
aksioni kishte arritur shifrén prej 2 000 vetash nga rrethet e Ohrit dhe té
Strugés, 800 vullnetaré nga Prespa dhe 200 té tjeré nga Pogradeci.?* Me
kété rast, mbi 3 000 kryengrités u nisén drejt Manastirit pér té
pérfunduar aksionin e paraparé, i cili u realizua me sukses natén midis
22-23 korrikut t& vitit 1908.2° Né Kuvendin e Ferizajt ishin shfaqur tri
grupe qé kishin géndrime té ndryshme me njéri-tjetrin. Grupi i paré
pérbéhej nga austrofilét gé e pérkrahnin ndértimin e hekurudhés Uvac-
Mitrovicé, grupi i dyté pérbéhej nga xhonturgit gé ishin pér reforma né
Perandoriné Osmane (vendosjen e sistemit shtetéror kushtetues) dhe
grupi i treté pérbéhej nga shqiptaré té cilét kérkonin autonominé e
Shqipérisé. Rryma xhonturke kishte mbizotéruar né Kuvendin e
Ferizajt, prandaj e vetmja piké qé i bashkoi kéto grupe ishte kérkesa pér
rivénien e Kushtetutés sé vitit 1876.° Me ardhjen e delegacionit té
kreréve té Shkupit prej 24 anétaréve dhe té Dibrés prej dy anétaréve, né
seancén e 19 korrikut Kuvendi deklaronte me shumicé votash betimin
pér besnikéri ndaj programit t&€ Komitetit “Bashkim e Pérparim”.27 Kjo
ndikoi qé me Kkété rast té shprehej edhe besnikéria ndaj Perandorisé
Osmane, e cila béri gé té hiqej parakushti pér realizimin e programit
kombétar pér bashképunim me Turgit e Rinj. Edhe pse né mbledhjen e
19 korrikut trojet shqiptare juglindore té Vilajetit t¢ Kosovés (Shkupi,

22 AIHT, Vj-18-12-1273, Raport i konsullit austro-hungarez né Mitrovicé dérguar MPJ
né Vjené, 20 korrik 1908.

23 Shukri Rahimi, “Kryengritjet shqiptare né Kosové mé 1909 - 19127, Kosova, nr. 1,
Instituti i Historisé - Prishtiné, Prishtiné, 1972, f. 17-18.

# AIHT, Vj-18-12-1237, Raport i konsullit austro-hungarez nga Manastiri dérguar
MPJ né Vijené, 23 korrik 1908.

% Po aty.

% |, Dérmaku, “Kuvendi...”, f. 104-105; Emin Pllana, Kosova dhe reformat né Turgi
(1839-1912), Prishtiné: “Enti i Historisé sé Kosovés”, 1978, f. 237.

T AIHT, Vj-18-4-492, Telegram i konsullit austro-hungarez nga Shkupi dérguar MPJ
né Vjené, 23 korrik 1908; 1. Dérmaku, “Kuvendi...”, f. 104.

Tetova, Gijilani, Presheva dhe Kumanova) ishin shprehur pér té hapur
njé parlament kombétar.?®

Né seancén e 20 Kkorrikut, Kuvendi i Ferizajt paraqiti
Rregulloren e betimit (Itifaknamené), e cila pérbéhej prej 8 pikave, qé
né thelb kishin kérkesén e rivendosjes sé Kushtetutés sé vitit 1876. Kjo
rregullore pérmbante kéto nene:

1. Lutja dhe betimi pér besnikéri ndaj sulltanit,

pacenueshméria dhe papérmbysshméria e té cilit é&shté e
garantuar.

2. Qéndrimi i papérkulur né zbatimin e serishém té
Kushtetutés sé vitit 1876, pér té cilén té gjithé té pranishmit
pajtohen né ményré solidare.

3. Kushdo gé i kundérvihet nenit 2, nése éshté fjala pér
individ, do té dénohet me vdekje. Nése vjen reagimi i qyteteve
ose rretheve té téra, do té béhet djegia dhe shkatérrimi i tyre.

4. Vendoset lidhja pér kushtetuté. Ajo garanton pronésiné dhe
shprehjen e liré t& mendimit. Né ligjet ekzistuese nuk do té
ndryshohet asgjé deri né mbledhjen e parlamentit. Asnjé rreth
nuk guxon pa pélgimin e térésisé té punon me koké té vet.
Népunésit qé do t’i ndjekin njerézit liberal ose ideté liberale do
té vriten. Patriotét nuk kané pérse té frikésohen.

5. Kuvendi si i tillé, si dhe c¢do individ do té kujdeset né
marréveshje me ushtriné e té& ndihmon depértimin e ideve
liridashése.

6. Askush nuk guxon té€ shlyej nenet e méparshme, t’i paraqet
né ményré té shtrembéruar etj. Dénohet sipas nenit 3.

7. 1 vetmi géllim i Lidhjes sé paraqitur kétu éshté té realizohet
kushtetuta dhe zbatimi i saj i liré; nuk veprohet pér kurrfaré
géllime tjera publike ose sekrete.

8. Thirret bekimi i Zotit qé té arrihet marréveshja.?

8 AIHT, Vj-18-13-1821, Telegram i konsullit austro-hungarez nga Mitrovica dérguar
MPJ né Vijené, 28 korrik 1908.

BAIHT, Vj-18-11-1149, Raport i konsullit austro-hungarez nga Mitrovica dérguar MPJ
né Vjené, 30 korrik 1908; Zivko Avramovski, “Izvjestaji austrougarskih konzula u
Kosovskoj Mitrovici, Prizrenu i Skoplju o odborskoj Skupstini u Ferizovi¢u 5-23. Jula
1908. godine™, Vjetar, nr. 11-111, Arkivi i Kosovés, Prishting, 1970, f. 332-333.

Me rastin e késaj mbledhje iu dérgua njé telegram sulltan Abdyl
Hamitit 11, i cili u nénshkrua nga 1 200% personalitete mé me influencé
né Vilajetin e Kosovés. Ky telegram pérmbante kérkesat e njéjta me ato
té itifaknamesé. Megé nuk morén pér dy dité asnjé pérgjigje nga ana e
sulltanit, delegatét kércénuan se nése kérkesat e tyre nuk merren
parasysh, 50 000 kryengrités do t& nisen drejt Stambollit.®* N& rrethana
té tilla, mé 21 korrik né Shkup ishte shpallur gjendje e jashtézakonshme,
ndérsa Nexhip Draga kishte dhéné urdhér té ndérpritet puna e gjygeve
dhe ishte nisur pér né Ferizaj, aty ku ishte e pérgendruar masa
revolucionare e kryengritésve.>* Shqiptarét tashmé kishin pérgafuar
idené e vendosjes sé regjimit kushtetues dhe i kérkonin sulltan Abdyl
Hamitit |1 gé t& mos vononte né kété aspekt.®® Kuvendi i Ferizajt kishte
dhéné vendimin e tij gé kérkesén pér rivendosjen e kushtetutés sé vitit
1876 sulltani ta realizojé sa mé shpejté. Né kété kontekst, sa mé tepér gé
zvarritej pérgjigja e sulltanit ag mé shumé shtohej gatishméria pér té
marshuar drejt Stambollit. Késhtu, me thirrjen e delegatéve té Kuvendit,
kryengritésit shqgiptaré tashmé ishin béré gati té nisnin marshimin té
ndaré né tre grupe; njéri né drejtim té Karadakut, tjetri né drejtim té

% Sipas historianit Gazmend Shpuza, numri i delegatéve gé nénshkruan telegramin
ishte 180 (gé mbéshtetet tek Sylejman Kylce) personalitete shqiptare nga Vilajeti i
Kosovés té ardhur nga Prishtina, Kaganiku, Prizreni, Gjakova, Peja, Vushtrria,
Mitrovica, Pazari i Ri dhe Shkupi, ku né mesin e té nénshkruarve ishte edhe Isa
Boletini, gé sipas Sylejman Kylges, pérkundér besnikérisé sé tij ndaj Abdyl Hamitit II,
ishte bashkuar me programin kushtetues pa pélgimin e tij. Ndikim né kthimin e Isa
Boletinit né anén e programit té€ Turgve té Rinj kishte luajtur edhe Galip Beu dhe
agjitatoré té tjeré xhonturg. Né anén tjetér, kété pohim té S. Kylces dhe té tjeréve e
demanton historiania Fatmira Musaj, e cila duke u mbéshtetur né kujtimet e
kryesekretarit té pallatit, Tahsim Pasha, burimeve té tjera e rrethanave té kohés,
nénvizon se “Isa Boletini vendosi revolucionin e turqve té rinj, duke shpresuar se me
shpalljen e kushtetutés sé vitit 1876 do té krijoheshin mundésité pér fitoren e
autonomisé sé Shqipérisé”. Shih: Fatmira Musaj, Isa Boletini (1864-1916), Akademia
e Shkencave e RPS té Shqipérisé (Instituti i Historisé), Tirané, 1987, f. 53-54; G.
Shpuza, Né vazhdén..., f. 164; Adem Murati, “Kuvendi i Ferizajt dhe Revolucioni
Xhonturk mé 1908, Gjurmime Albanologjike (Seria e shkencave historike)”, nr. 26-
1996, Prishtiné: “Instituti Albanologjik i Prishtinés”, 1997, f. 103.

3L AIHT, Vj-18-9-971 dhe Vj-18-11-1149, Raporte té konsullit austro-hungarez nga
Mitrovica dérguar MPJ né Vjené, 22 dhe 30 korrik 1908; Vj-8-9-967, Raport i
konsullit austro-hungarez nga Shkupi dérguar MPJ né Vjené, 22 korrik 1908; Vj-18-4-
491, Telegram i konsullit austro-hungarez nga Shkupi dérguar MPJ né Vjengé, 20
korrik 1908.

%2 1. Dérmaku, “Kuvendi...”, f. 106.

3 AIHT, Vj-18-9-969, Rezervat i atasheut ushtarak t& Austro-Hungarisé nga Shkupi
dérguar Ministrisé sé Luftés sé Perandorisé né Vjené, 22 korrik 1908.

Grykés sé Kacanikut, gqé Kishte arritur me tren né aférsi té Shkupit dhe
grupi i treté né drejtim té Tetovés. Té gjitha kéto grupe ishin vendosur
népér fshatrat shqiptare dhe pér ¢do moment po prisnin pérgjigjen e
sulltanit.®*

Telegrame né adresé té sulltanit tashmé vinin nga té gjitha pjesét
evropiane té Perandorisé. Ndonése té mbledhur né Preshevé,
kryengritésit pérmes njé telegrami té dérguar mé 20 korrik 1908,
kércénuan sulltan Abdyl Hamitin 11 se né rast mosrealizimi té kérkesés
sé tyre pér rijetésimin e Kkushtetutés, ata do té futnin nén kontroll
Shkupin dhe rrethinén e tij, deri né até moment kur té plotésohej thirrja
e tyre.®® Po ashtu, telegrame té késaj pérmbajtje iu dérguan sulltanit
edhe nga qytetet e Gostivarit, Tetovés® dhe té Dibrés. Mé 22 korrik iu
dérgua edhe njé telegram sulltanit nga Ferizaj prej Sudi efendiut
(xhonturk), kryetar i Prishtinés, ku né emér té té gjithé kreréve té
Vilajetit té Kosovés, ulemave, kryeministrisé e rezidencés, shkruante:
“Nuk éshté e mundur té getésohet gjendja. Populli po zbret nga malet i
armatosur. Luteni gé té jepni (nxirrni) dhe té njoftoni pérgjigje pozitive.
Po té mos vij pérgjigje e pélgyeshme e té refuzohet (kérkesa) rreziku
éshté i sigurt”.” Keérkesat pér rishpalljen e kushtetutés i dhané njé motiv
mé té madh shqiptaréve gé té nxiteshin pér revolta té armatosura.
Késhtu, doli né mal edhe ceta e Ohrit nén komandén e Ejup Sabriut,
ndérsa mé 21 a 22 korrik doli né mal edhe ceta e Kosturit (prej 30
ushtarésh), qé komandohej nga Beqir Grebeneja, té cilés mé pas iu
bashkuan rreth 1 000 pjesétaré nga popullsia e kétij rrethi. Né kété
meényré, njésiti i Nijazi Resnjés e ¢eta e Ohrit, u masivizuan aq sa morén
tiparet e njé€ “batalioni popullor”’. Mirépo, duhet theksuar se kéto ceta
dirigjoheshin nga Komiteti “Bashkim e Pérparim” dhe se luftonin pér
rishpalljen e kushtetutés dhe jo pér kérkesat kombétare shqiptare, si¢
ishte autonomia e Shqipérisé.*® N& rrethana té tilla, Komiteti “Bashkim
e Pérparim” né Manastir dhe Selanik, pér t€ sfiduar sulltan Abdyl
Hamitin 11, mé 23 korrik shpalli Kushtetutén e vitit 1876, ngjarje kjo gé
u pércoll me té shténa topash. Njékohésisht iu kérkua edhe sulltanit té
bénte té njéjtin akt, sepse né té kundértén pasojat do té ishin tragjike pér

¥ R. Abdyli, Lévizja..., f. 32.

% po aty.

% AIHT, Vj-18-9-964, Raport i konsullit austro-hungarez nga Shkupi dérguar MPJ né
Vjené, 25 korrik 1908.

7G. Shpuza, Né vazhdén..., f. 168-169.

% po aty, f. 165; S. Rizaj, “Roli...”, f. 166.

shtetin osman.®® Po té njgjtén dité, né Manastir, Preshevé dhe Qypryly
(Veles), u shpall kushtetuta.** Ndonése shpallja e kushtetutés béhej
népér gendra té ndryshme té viseve evropiane té Perandoris€ Osmane,
peshén kryesore dhe formén e preré do ta merrte atéheré kur riaktivizimi
i saj do té béhej nga ana e sulltanit. Mé datén 22 korrik té vitit 1908
oficerét e garnizonit té Shkupit i kérkuan valiut t¢ Kosovés té
bashképunonte me ta, mirépo ai nuk e pranoi kérkesén e tyre. Ata e
arrestuan dhe e dérguan me tren né Selanik.**

Né ndérkohé personaliteti i Ismail Qemalit ishte shumé i
réndésishém, si pér sulltan Abdyl Hamitin 11, po ashtu edhe pér interesat
e Turqve té Rinj. Castet mé kritike pér pozitén e tij, sulltani kishte
kérkuar opinion nga Ismail Qemali lidhur me kérkesat gé shqiptarét po i
bénin atij pér té rijetésuar kushtetutén. Ismail Qemali vlerésonte se
Kuvendi i Ferizajt ge faktori kryesor né vendimin e sulltanit. Ndérkaq
né pérgjigjen e tij dhéné sulltanit, ai e késhillonte até “t€ mos vonohej
asnjé minuté, por té shpallte Kushtetutén, sepse kjo ishte e vetmja masé
e dobishme dhe e vetmja garanci, gqé popujt e Perandorisé té ishin
bashké rreth fronit té tij”.*? Sulltani nuk kishte besim tek njerézit e tij.
Ai, duke paré gé masa demonstruese e popullit nuk po pushonte dhe se
indinjata publike po rritej mé tej, nisi té largonte nga detyra ministrat e
padéshirueshém dhe zyrtaré té geverisé, duke i zévendésuar ata me
njeréz té tjere.** Meqgé po ballafagohej me njé situaté mjaft té
pafavorshme pér pozitén e tij, ai thirri Késhillin e Ministrave né njé
mbledhje e cila kishte vazhduar gjaté gjithé dités sé 23 korrikut deri né
mesnaté. Pas diskutimeve gé u béné, u arrit zgjidhja e déshirueshme né
mes té 23-24 korrikut 1908, ku sulltani shpalli iraden (dekretin,
urdhéresén) gé riaktivizonte Kushtetutén e vitit 1876, té shfugizuar prej
tri dekadash.** Né& kujtimet e tij, ai fajéson politikén angleze pér
ndikimin e saj né masat popullore gé kérkonin rishpalljen e kushtetutés.
Pér té penguar ndikimin anglez, rishpallja e kushtetutés, sipas tij, kishte

¥ R. Abdyli, Lévizja..., f. 33.

0 G. Shpuza, N&é vazhdén..., f. 169.

1 AIHT, Vj-18-4-495 dhe Vj-18-9-965, Telegram dhe raport i konsullit austro-
hungarez nga Shkupi dérguar MPJ né Vjeng, 23 dhe 24 korrik 1908.

2 |smail Qemali, Kujtime, Pérktheu nga anglishtja: Abdurrahim Myftiu, Tirané:
“Toena”, 2009, f. 359.

# «“The New York Times”, Sultan outs favorites, 30 july 1908; Tachat Ramavarma
Ravindranathan, The Young Turk Revolution - July 1908 to April 1909, Utah State
University, 1965, f. 77.

* R. Abdyli, Lévizja..., f. 33; T. R. Ravindranathan, The Young..., f. 81.

“mbetur e vetmja zgjidhje”.*

Njoftimi zyrtar nga ana e pallatit té sulltanit thoshte:
“Sekretariati i pérgjithshém i oborrit perandorak. Né zbatim té urdhrit
té Madhérisé sé tij Sulltanit, sekretariati i oborrit perandorak ka nderin
té kumtojé me kété garkore lajmin e méposhtém dhe lutet té veprohet né
pérputhje me udhézimet e tij: Kushtetuta e Perandorisé, si¢ dihet,
pérfagéson njé rend té ri, t€ dhuruar popullit nga shpirtmadhésia e
Madhérisé sé tij dhe parasheh krahas geverisé, ndér shumé masa té
tjera té bekuara, edhe pérfagésimin popullor, gé i siguron dhe i
rregullon asaj té drejtén e funksionimit. Duke gené se rithirrja e kétij
pérfagésimi déshirohet nga Madhéria e tij dhe se nga ne éshté shpallur
dekreti pérkatés (Irade), urdhéron té gjitha zyrat shtetérore né gendér,
né vilajete dhe né sanxhage, té ndérmarrin hapat e nevojshém, né
ményré qé, duke u mbéshtetur né rregullat ligjore té parashikuara pér
kété géllim, populli té zhvillojé zgjedhjet sa mé paré dhe té dérgojé
pérfagésuesit e tij né parlamentin qé do té hapet né kryeqytetin
perandorak”.® Vlerésimet gé jané dhéné nga studiues shqiptaré dhe té
huaj lidhur me kété ngjarje té réndésishme (rishpalljes sé Kushtetutés sé
vitit 1876) pér historiné e popullit shgiptar dhe ndryshimet né
Perandoriné Osmane, i japin rolin kryesor lévizjes kryengritése té
shqiptaréve dhe Kuvendit t& Ferizajt/*’ madje edhe veté sulltan Abdyl

** Sulltan Abdylhamiti, Kujtimet e mia nga politika, Shkup: “Logos”, 2010, f. 114;
Norman Rich, Diplomacia e Fugive t&¢ Médha 1814-1914, Tirané: “Toena”, 2006, f.
345,

* Eqrem bej Vlora, Kujtime, Véllimi i paré (1885-1912), Pérktheu nga origjinali
gjermanisht: Afrim Kogi, Tirané: “Shtépia e Librit & Komunikimit”, 2001, f. 231.

T AIHT, Vj-18-11-1149, Raport i konsullit austro-hungarez nga Mitrovica dérguar
MPJ né Vijené, 30 korrik 1908; Agjencia Shtetérore e Arkivave té Kosovés (né tekstin e
métejmé: ASHASH), fondi: Arkivi Qendror Shtetéror i Shqipérisé - Shtypi dhe
periodiku, gazeta “Kombi”, nr. 98, 21 gusht 1908, mikrofilm nr. 0598; Akademia e
Shkencave e Shqipérisé & Instituti i Historisé, Historia e Popullit Shqgiptar 1l (Rilindja
Kombétare Shqiptare — vitet 30" té shek. X1X-1912), Tirané: “Toena”, 2002, f. 377; E.
Vlora, Kujtime..., f. 232; Shukri Rahimi, Lufta e shqiptaréve pér autonomi (1897 -
1912), Prishtiné: “Enti i Teksteve dhe i Mjeteve Mésimore i KSA té Kosovés”, 1978,
f. 141; Shukri Rahimi, Vilajeti i Kosovés né 1878-1912, Prishtiné: “Enti i Teksteve dhe
i Mjeteve Mésimore i KSA té Kosovés”, 1969, f. 124; S. Rizaj, “Roli...”, f. 176;
Miranda Vickers, Shqgiptarét — njé histori moderne, Pérktheu: Xhevdet Shehu, Tirané:
“Bota shqiptare”, 2008, f. 90; Kristaq Prifti, “Kontributi i shqiptaréve né Lévizjen e
Turgve té Rinj (1889-1908)”, Gjurmime Albanologjike (Seria e shkencave historike),
nr. 31-32/2001-2002, Instituti Albanologjik i Prishtinés, Prishting, 2002, f. 229; K.
Prifti, Doktor..., f. 223; Sulejman Kylce, Shqipéria né historiné osmane, nga origjinali
turgisht: pérkthyer dhe pajisur me vérejtje nga Zyber Hasan Bakiu, né vitin 1972,

Hamiti Il kishte pohuar se njé faktor i réndésishém né ngjarjet e fundit
kishin gené edhe shqiptarét.*®

Sipas M. M. Patriok, n€ veprén e saj “Ndodhina né Bosfor” pér
ngjarjet e vitit 1908 né kuadér té Perandorisé Osmane, vlerésohet se
populli shqgiptar kishte gené fare aktiv né arritjen e ndryshimit té fundit
juridik shtetéror osman, duke e cilésuar até si njé ndryshim té madh
historik, g&¢ mé sé shumti efekte u reflektuan né Shqipéri.** Ndérkag,
duke konsideruar kété akt si njé nga faktorét gqé u pasqyruan né
ngadhénjimin e Revolucionit té Turqve té Rinj, J. H. Bajur ka shkruar:
“Fakti gé shqgiptarét kérkuan Kushtetutén edhe gé njé turmé e madhe
shgiptarésh mund té zbriste nga rajonet malore né Shkup, Selanik dhe
ndoshta edhe mé tej, i shkaktoi vecanérisht preokupacion sulltanit”.>
Po ashtu, edhe historiani Noel Malkolm vé né pah se né rrugén e fitores
s€ Turqve t€ Rinj shqiptarét luajtén “rolin vendimtar pér instalimin e

Tirané: “Globus R”, 2004, f. 172-173; S. Skendi, Zgjimi..., f. 313; Edwin Jasques,
Shqiptarét - Historia e popullit shgiptar nga lashtésia deri né ditét e sotme, Tirané:
“Karté e Pendé”, 1996, f. 295; P. Bartl, Myslimanét..., f. 194; Robert Mantrani,
Historia e Perandorisé Osmane, Tirané: “Dituria”, 2004, f. 534; Georges Castellan,
Histori e Ballkanit (shekulli XVI-XX), Tirané: “Cabej”, 1991, f. 385 - 386; Nuray
Bozbora, Shqipéria dhe nacionalizmi shqgiptar né Perandoriné Osmane (Osmanli
Yonetiminde Arnavytluk ve Arnavut), pérktheu nga origjinali né turgisht: Dritan Egro,
Tirané: “Dituria”, 2002, f. 248; Grup autorésh, Historia e shtetit, shogérisé dhe
gytetérimit osman, Vol. 1., Tirané: “Instituti Shqiptar i Mendimit dhe i Qytetérimit
Islam”, 2009, f. 133-134; Isa Bicaj, “Revolucioni Xhonturk, shqiptarét dhe Mali i Zi”,
Kosova, nr. 20/21, Instituti i Historisé - Prishtiné, Prishting, 1998/1999, f. 71; Sadullah
Brestovci, Lévizja Kombétare né Kazané e Gjilanit — Islam Pira (1861-1931),
Prishtiné: “Instituti Albanologjik i Prishtinés”, 2008, f. 47; Shaban Hashani, Ferizaj
dhe rrethina 1873-1941 - (Véshtruar nga piképamja historike), Ferizaj, 1998, f. 135;
Aliriza Selmani, Gjilani me rrethiné 1908 - 1912, Prishtiné: “Lidhja e Historianéve
Shqiptaré “Ali Hadri”, 1998, f. 84; Frashér Demaj, Britania e Madhe dhe ¢éshtja
shqgiptare 1875 - 1913, Prishtiné: “Instituti i Historisé-Prishting”, f. 177 - 181; Tefik
Raka, “Kuvendi i Ferizajt mé€ 1908 né dritén e dokumenteve austro-hungareze”,
Gjurmime albanologjike - seria e shkencave historike, nr. 25-1995, Prishtiné: “Instituti
Albanologjik i Prishtinés”, 1997, f. 107; A. Murati, “Kuvendi...”, f. 110-112; Sylé
Ukshini, “Kuvendi i Ferizajt né burimet e proveniencés austro-hungareze”, Vjetar, nr.
41-42, Prishtiné: “Arkivi Shtetéror i Kosovés”, 2009, f. 292-300; Universiteti i Tiranés
(Instituti i Historisé dhe i Gjuhésisé), Mendimi politik e shogéror i Rilindjes
Kombétare Shqiptare (Pérmbledhje artikujsh nga shtypi), Véllimi Il (1908 - 1910),
Tirané, 1976. f. 122, “Kombi”, Boston, nr. 94, 24 korrik 1908.

8 R. Abdyli, Lévizja..., f. 34.

* Skénder Luarasi, Isa Boletini (Jetéshkrim i shkurtér), Prishting: “Rilindja”, 1972, f.
68-69.

*0 K. Prifti, “Kontributi...”, . 229.

tyre né pushtet”.>* Ndérkag, Dervish Hima, mé 5 gusht t& vitit 1908 i
shkruante késhtu Ibrahim Temos nga Brukseli: “Né saje té veprimtarisé
sé atdhetaréve tané, Abdyl Hamiti u dorézua. Shpallja e kushtetutés
éshté njé fakt real”.>® Gazeta Kombi qé botohej né Boston, vlerésonte se
rishpallja e Kushtetutés u bé si rrjedhojé e vendosmérisé dhe kérkesave
té shqiptaréve. N¢ artikullin e saj me titull “Vigjéloni”, ajo shkruante:
“Sulltani dha konstitucie! Rrofté Sulltani. Jo! S'e dha Sulltani, po e
shtrénguan gjon turgit! Rrofshin gjonturqit. Jo! S’e dhané gjonturqit, po
shqiptarét e Ysqypit.* Rrofshin shqiptarét e Ysqypit!”.>®

Kjo &shté njé vepér “mé tepér e shqgiptaréve sesa e ¢do kombésie
tietér”>* Njé rol dhe kontribut t& vecanté né ngadhénjimin e
Revolucionit Xhonturk kishin dhéné edhe graté shgiptare. Sipas
artikullit “Revolucioni né Turqi” t€ gazetés serbe “Politika”, thuhet se
njé rol té posacém né Revolucionin Xhonturk kishin dhéné edhe graté
turke (ku pérfshihen edhe graté shqiptare myslimane, F. R.). Né Selanik
ato kishin Késhillin Revolucionar té Grave, i cili e ka ndihmuar
Komitetin “Bashkim e Pérparim”. Kryetare e kétij Késhilli ishte zonja
Emine Semiu. Po né kété artikull thuhet se zonja Xhylistane, e bija e
Asim Beut, i vraré gjaté Revolucionit, kishte njohur gjuhén angleze dhe
gjuhén franceze, ku njékohésisht Kishte bashképunuar me shtypin e
huaj, duke botuar artikuj pér Revolucionin Xhonturk.>® Pra, shqiptarét
me géndrimin kategorik dhe kérkesat né formé ultimatumi gé nxorén
nga Kuvendi i Ferizajt, luajtén njé rol vendimtar dhe kontribuuan né
vénien e themeleve pér ngadhénjimin e Revolucionit Xhonturk mé 24
korrik té vitit 1908, gjeneza e té cilit fillonte gé nga paragitja e Lévizjes
Otomane, e sidomos nga viti 1889 kur u formua shogéria “Bashkim e
Pérparim”, né té cilén shqiptarét ishin pjesé aktive dhe e pandashme. Né
kété proces ata dhané ndihmesén e tyre si nga fugia fizike e materiale,
po ashtu edhe nga ajo intelektuale. Shqiptarét e konsideruan rishpalljen
e Kushtetutés nga sulltani si njé akt q€ do t’i jepte liriné dhe té drejtat
kombétare té shumékérkuara sidomos nga koha e Lidhjes Shqiptare té

*1 Noel Malcolm, Kosova — njé histori e shkurtér, Pérktheu nga anglishtja: Dr.
Abdullah Karjagdiu, botim i dyté, Prishting-Tirané: “Koha & Shtépia e Librit”, 2001,
f. 246.

52 Kristaq Prifti, Dervish Hima 1872-1928, Tirané: “Elena Gjika”, Tirang, 1993, f. 191.
* Shkupit.

53 ASHASH, gazeta “Kombi”, nr. 98, 21 gusht 1908, mikrofilm nr. 0611.

% Po aty, Konstituttsia Ottomane dhe Shqiptaret, nr. 95, 31 korrik 1908, mikrofilm nr.
0599.

5 “ITonutuka”, beorpan, nr. 1620, 22 JYJIA 1908.

Prizrenit. Kjo ngjarje kishte ngjallur njé entuziazém té madh tek masat e
gjera popullore t€ Perandorisé€, duke pérfshiré edhe shqiptarét, me ¢’rast
do té kremtohej me pérshtypjen se Kushtetuta do té realizonte aspiratat
kombétare té té gjithé popujve té shtypur nén Perandoriné Osmane.
Manifestimet popullore treguan se pushteti autokratik i sulltanit kishte
gené ag i padurueshém pér ta. Kushtetuta né gjithé Shqipériné ishte
pérshéndetur me hare té jashtézakonshme pérmes demonstratave e
mitingjeve popullore.

Me kété rast nisén edhe festat sidomos né pjesén evropiane té
Perandorisé (vilajetet e Kosovés, Manastirit, Selanikut dhe gjithé
Shqipériné), ku u pérfshiné oficerét, népunésit dhe i gjithé populli. Kjo
ngjarje kishte shérbyer edhe né pérforcimin e bashkimit té shqiptaréve,
duke pérfshiré myslimané e té krishteré.>® Njé tablo realiste té festimeve
té shqiptaréve e paraget edhe publicistja angleze Miss Edith Durham, e
cila shkruan: “Ndodhesha né male kur na erdhi lajmi habités i
revolucionit turk. Ishte e pabesueshme. Shpejtova né Shkodér. Asnjé
konsullaté s’kish marré ndonjé lajm tjetér ve¢ proklamimit té
kushtetutés. Shkodra ge ndezur flaké... Ngjarja dukej si e pamundur.
Vetém té dielén, mé 2 té gushtit filluan proklamatat zyrtare dhe festimet.
Atéheré gjithé Shqipéria u ¢gmend nga gézimi. Té krishteré e myslimané
u bashkuan menjéheré. Besohej se Evropa kishte hyré né mes dhe
sundimi i Turqisé kishte mbaruar. Malésorét zbritén poshté me rrobat e
tyre mé té bukura. Né qytet gostiteshin duke bértitur “Rrofté
Kushtetuta” dhe duke zbrazur pushké gjersa s mbeti mé asnjé fishek né
gytet. Megjithése gjendeshin mbi dy mijé njeréz té armatosur né qytet
pér dy dité e neté dhe s’kish as forca policie té mjaftueshme pér té
shtypur njé lévizje, as ngjarja mé e vogél nuk u dégjua. Secili ishte mjaft
i lumtur, qé t’i shkonte mendja pér keq dhe défreheshin me gjithé
zemér”.>” Pér manifestimet me rastin e rishpalljes sé kushtetutés, ato
dité shkruante edhe gazeta “Kombi”, e cila konsideronte gé gézimi i saj
u ndje né gjithé territorin e Perandorisé, duke filluar nga lumenjté Tigér
dhe Eufrat e deri né Shqipéri, duke u kremtuar né gjuhé té ndryshme,
népér xhami, kisha e sinagoga. Kudo dégjoheshin brohoritjet “Rrofté
konstitutcia!”.>® Késhtu, né Manastir, njé gézim i madh kishte kapluar

*® R. Abdyli, Lévizja..., f. 34.

%" Edith Durham, Njézet vjet ngatérresa ballkanike, Tirané: “Argeta-LMG”, 2001, f.
201; Hamdi Bushati, Shkodra dhe motet (Tradité, ngjarje, njeréz...), Véllimi II,
Shkodér: “Idromeno”, 1999, f. 355-357.

%8 ASHASH, gazeta “Kombi”, Konstituttsia Ottomane dhe Shqiptarét, nr. 95, 31 korrik
1908, mikrofilm nr. 0599.

gjithé popullin, i cili Kishte zgjatur pér tri dité e tri net, gjé gé ishte
festuar né até ményré, saqé nuk kishte nevojé as pér forca té ruajtjes sé
rendit, gjé e cila ishte pér t’u lakmuar.>® Mé 25 korrik aty kishin ardhur
edhe Nijazi Beu e Cerciz Topulli, sé bashku me trima té tjeré shqiptaré
pér té cilét ishte organizuar njé pritje impozante.®

Njé pérshtypje té madhe kishte 1éné edhe manifestimi né
kryeqytetin e Vilajetit t¢ Kosovés, né Shkup, ku delegatét gé kishin
marré pjesé né Kuvendin e Ferizajt, mé 24 Kkorrik i Kishin hipur trenit
dhe ishin nisur pér né Shkup. Atyre iu kishin bashkéngjitur edhe 60
pérfagésues té Kuvendit té Ferizajt, té cilét ishin pritur né ményré
madhéshtore nga autoritetet dhe qytetarét, ku nén pércjelljen e
nderimeve me muziké ushtarake e 20 breshéri topash,®! ishte ngritur
flamuri dhe valiu kishe pranuar urimet.> Né kété ngjarje ishin nisur
rreth 4 000 shqiptaré té armatosur, té cilét kérkonin autonominé e
Shqipériseé me gendér né Shkup, mirépo, me ndérhyrjen e Komitetit
Xhonturk u pengua hyrja e tyre né gytet, duke lejuar qé aty té merrnin
pjesé vetém njé grup i vogél delegatésh té shogéruar nga disa kreré, né
mesin e té ciléve ishte Bajram Curri dhe myftiu i Prishtinés. Xhonturqit
i béné té ditur atyre se ishte béré ndalimi i ndértimit t& hekurudhés
Uvac-Mitrovicé dhe pér kété gjé do té vendoste parlamenti. Shqiptarét
morén premtimin se do té largoheshin oficerét joshgiptaré nga trevat e
tyre dhe do t'u lejohej pjesémarrja né administrimin e vendit.®®
Manifestime té ngjashme u shénuan edhe né qytete té tjera té Vilajetit té
Kosovés, si né Pejé, Gjakové e Prizren, té cilat ndigeshin nga breshéri
topash e té shténa armésh nga masa popullore.®* Né& Prizren ishte
organizuar njé manifestim me rastin e kthimit té Sherif Efendiut dhe
Jahja Agés, dy delegaté pjesémarrés né kremtimin e Shkupit, té ciléve iu
organizua njé pritje impozante né hyrje té qytetit nga ana e klerit,
nxénésve té shkollave dhe nga gjithé kori i oficeréve né krye me Sali
Pashén, té ciléve i dhuruan tufa lulesh. Pjesémarrésit brohoritnin me

% AIHT, Vj-18-12-1236, Raport i konsullit austro-hungarez nga Manastiri dérguar
MPJ né Vijené, 26 korrik 1908.

%S, Kylge, Shqiptarét..., f. 174.

1 AIHT, Vj-18-4-497, Telegram i konsullit austro-hungarez nga Manastiri dérguar
MPJ né Vijené, 25 korrik 1908.

62§, Rizaj, “Roli...”, f. 176.

63 Shefqet Pllana, “Kuvendi i Ferzajit mé 1908 sipas disa bashkékohésve™, Gjurmime
Albanologjike (Seria e shkencave historike), nr. 26-1996, Prishting: “Instituti
Albanologjik i Prishtinés”, 1997, f. 111.

® R. Abdyli, Lévizja..., f. 36.

parullat “rroft€¢ kombi”, “rroft€ liria”, ndérsa né€ kala t€ qytetit u
shkrepén 24 plutona topash.®® Me kété rast u shpall amnistia né Vilajetin
e Kosoveés, u liruan té burgosurit gé ndodheshin né qytete, madje edhe
né Vilajetin e Manastirit® e mé gjeré.®’

Edhe qytete té tjera né vise té Shqipérisé, si né: Gjirokastér,
Durrés, Shkodér, Korcé, Elbasan e Vloré, e kremtuan aktin e rishpalljes
sé Kushtetutés, e cila konsiderohej né popull si shpallje e hyrietit
(lirisé). Né Korgé kjo ngjarje ishte kremtuar pér tri dité me radhé.
Populli bénte betimin pér besnikéri mbi aktin e shpalljes sé hyrietit.
Myslimanét vinin dorén mbi Kuran, ndérsa té krishterét mbi Ungjill.
Manifestimi pércillej me kéngé e me valle, me pérgafime, vizita e urime
népér shtépi. Njerézit i grisnin festet e kuge dhe né vend té tyre vinin né
koké qylafé té bardhé dhe kapele evropiane. Né qytet ishte ngritur edhe
njé tribuné nga ku mbaheshin fjalime té zjarrta né shqip, turgisht,
greqisht e fréngjisht.®® Né Elbasan populli kishte kremtuar me gosti,
kéngé e valle kombétare. Burrat pérgafoheshin me njéri-tjetrin dhe
thérrisnin “Rrofté hyrrieti! Rrofté gjuha shqipe!”.%® Ndérsa, né Vloré
ishin mbajtur mbledhje e parakalime festive, ishin afishuar shpallje né
gjuhén shqipe e né gjuhén turke, né té cilat shkruhej: “Té bashkuar dhe
me forca té pérbashkéta ne, si kombet e tjera, do té punojmé pér té
mirén dhe pérparimin e atdheut”. Ndérkaq, né Tuz, ku ndodhej njé
garnizon i réndésishém i pérbéré nga ushtaré turq dhe shqiptaré,
rishpallja e Kushtetutés kishte ndikuar né véllazérimin ndérmjet
ushtaréve myslimané dhe popullsisé katolike t& vendit.”® Shqiptarét e
konsideruan ngjarjen e rishpalljes sé Kushtetutés si njé manifest té
plotésimit té idealeve kombétare. Né sheshin Olympus té Selanikut, u
mbajt haptas fjalimi i par€ né gjuhén shqipe. Aty u tha: “... tani éshté
dita edhe pér ne té themi lirisht se jemi shqiptaré. Gjer mé sot nuk
mundnim ta thoshim kété, sepse na pritej gjuha, hidheshim né burg.
Porse tani do ta themi me vetédijen toné, me gézim dhe shpresé né
zemrat tona”. Ndérsa pér t€ provuar patriotizmin e tyre, ata i

6 Marjan Prenkaj, Prizreni dhe rrethina né shekullin XIX dhe né fillim t& shekullit XX,
Prishtiné: “Instituti 1 Historisé i Kosovés”, 1998, f. 311.

% R. Abdyli, Lévizja..., f. 36.

67 R. Mantrani, Historia..., f. 536.

%8 Kujtime veteranésh pér Luftén Clirimtare Kombétare né vitet 1878-1912, “Rilindja”
(Fejton), Prishtiné, 28.1V.1970.

% pg aty, 29.1V.1970.

" p_ Bartl, Myslimanét..., f. 195.

pérfundonin fjalimet me sloganin: “Rrofté Liria! Rrofté Shqipéria”.”

Pra, shqiptarét nga té gjitha viset e Shqipérisé, pérmes festimeve té
ndryshme gé zgjatén dité té téra me rastin e rishpalljes sé Kushtetutés sé
Mit’had Pashés (1876), provuan se pérfshirja e tyre né€ LE&vizjen
Xhonturke dhe ngadhénjimin e saj, pasqgyrohej né liriné dhe baraziné
pér té gjithé popujt e Perandorisé dhe né té njéjtén kohé pér realizimin e
té drejtave dhe aspiratave kombétare té tyre.

'S, Skendi, Zgjimi..., f. 313-314.

SUMMARY

ALBANIANS AND THE YOUNG TURKS MOVEMENT
(SECOND HALF OF JULY — AUGUST 1908)

Sultan Abdul Hamid Il was initially hesitant and maintained a
passive stance in relation to the events that took place in the summer of
1908 in the Vilayet of Kosova, Manastir and Thessaloniki. He was of
the opinion that he could manage the situation by simply replacing the
Viziers in the respective Vilayets, which he believed would
consequently mitigate the political situation within the Empire.
However, this did not occur, he lost his faith in the people who were in
power and as such he was left without options in relation to the requests
presented by the insurgents gathered in Ferizaj and elsewhere
throughout the Empire. The longer he ignored the requests presented by
the Albanian insurgents, the more sullen the latter became. There were
many disputes between the Albanians at the Convention of Ferizaj in
regards to what measures were to be taken further. Ultimately, it was
agreed that they would offer their support to the Young Turks, and all
participators agreed in favor of the Constitution approved in 1876.

The decisiveness with which the Albanians from the Convention
of Ferizaj confronted the Sultan, made the latter agree in regards to
mandating the Constitution of 1876 once again. This action was
followed by various festivities and euphoria throughout the Ottoman
Empire, but among Albanians as well, because the constitution by itself
guaranteed freedom and protection of property to all citizens equally.
Therefore, it is argued that Albanians played an important and decisive
role with their contribution in establishing the foundations for the
Young Turks' Revolution on the 24™ of July 1908, whose revolution
originated from the Ottoman Movement, in particular since 1899 when
the society 'Unity and Prosperity’ was founded, part of which were
many Albanians.

